
Dia de Mans Unidas

Campafia conta a fame

Seguramente, o ano 2010 quedara na mente de todos sobre todo a data do 22 de
outubro cando a Mans Unidas concedéuselle na categoria da Concordia o premio
Principe de Asturias. Por iso temos que afrontar as novas campafnas con mais enerxia
e con maior solidariedade para seguir loitando para erradicar o fame e a pobreza do
mundo.

O seu mana é hoxe... dinos o lema da 52 campana do ano 2011, centrada en
reducir a mortalidade infantil, é dicir, loitar para evitar que enfermen e morran os
nenos. O lema deste ano tennos que chegar dunha forma especial ao corazén, pois se
trata de implicarse, de loitar, de buscar solucions e de achegar da nosa abundancia
para axudar a esta fase da vida tan vulnerable. O artigo 25 da Declaracion Universal
dos Dereitos Humanos, dinos: “a maternidade e a infancia tefien dereito a coidados e
asistencia especiais” e doutra banda no art. 2 da declaracién dos derchos do Neno
establece que “o neno gozara dunha protecciéon especial para que poida
desenvolverse fisica, mental, moral, espiritual e socialmente de forma saudable”. E o
art. 8 que “en todas as circunstancias, o neno debe figurar entre os primeiros que
reciban proteccion e socorro”.

O Papa Benedito XVI, fai referencia na Mensaxe do 8 de febreiro do ano 2009, con
motivo da Xornada Mundial do Enfermo “ao incalculable nimero de menores que
morren por mor da sede, do fame, da carencia de asistencia sanitaria, como tamén os
pequenos exiliados e profugos da sua propia terra cos seus pais en procura de
mellores condicions de vida. De todos estes nenos elévase un silencioso berro de dor
que interpela a nosa conciencia de homes e de crentes”, un sufrimento ante o cal a
comunidade cristia “advirte o imperioso deber de intervir”.

Son moitas as citas que poderiamos seguir tomando que ao longo da historia fan
referencia ao coidado e proteccién do neno, pero segue sendo necesario un maior
compromiso.

Mans Unidas quere que este ano non soamente teflamos magoa dunha imaxe que
pode chegar ata nds do rostro dun neno pobre, desnutrido, enfermo, triste. Quere que
cambiemos esa imaxe, que fagamos o posible para consentir a ese neno, para
alimentar ese neno, para vestir a ese neno, para curalo, para alegralo. Que pofiamos
todos os medios e deamoslle ese empuxoncifio necesario para que supere a sua
nenez chea de dificultades e fagase home que ali onde estea reconstria un mundo
mellor para todos.

Lendo o lema de A SUA MANA E HOXE desde o Evanxeo, desde a fe, ainda o
compromiso ten que ser maior. Ese neno necesitado é o noso préximo, € 0 noso
samaritano, son 0s nosos pobres, son ...os preferidos de Jesus. “El chamou a un
neno, puxolle no medio deles e dixo: Eu asegurovos: se non cambiades e facédesvos
como os nenos, non entraredes no Reino dos Ceos. Asi pois, quen se faga pequeno
como este neno, ese é o maior no Reino dos Ceos. E o que reciba a un neno como
este en o meu nome, a min recibeme.”(Mateo 18, 2-5).

Estes nenos, os preferidos de Jesus, estan tamén chamados por Deus a unha vida
que ha de ser desenvolvida. Pero moitas veces nin chegan a esa idade de decision,
onde poidan elixir, onde poidan cofiecer o plan de Deus sobre eles. Mans Unidas
dinos que a sua mafia é hoxe, que € agora cando nos temos que comprometer coa
sUa necesidade, coa sua carencia, coa sua enfermidade, coa stia fame, colaborando
co moito que temos e que nos sobra, cos proxectos que melloran a saude das suas
nais, que melloran hospitais, que lles dan un anaco de pan, que lles constriden unha
escola. Todos os proxectos de Mans Unidas contriblen a que estes nenos poidan sair
adiante. Oxala saibamos escoitar a chamada de Deus a un amor maior, porque asi de
verdade a nosa fe que tratamos de vivir cada dia, o noso Evanxeo que escoitamos e
predicamos encarnarase de verdade nos preferidos de Jesus.

Non deixemos pasar un ano mais a oportunidade que Mans Unidas ofrécenos para
converternos, para espertar dos nosos sofios de comodidade e de grandeza que
impiden que vexamos as necesidades do irman. Non pofiamos outra vez a escusa da
“crise” para escabullir a responsabilidade, porque en tempos de crises é mais
necesario investir en humanidade.

Que nos comprometamos de verdade con estes nenos que nos gritan desde Africa,
desde Asia ou desde calquera outra parte do mundo para que hoxe, agora, no ano
2011 axudémoslles a seguir adiante por medio dos proxectos de Mans Unidas e asi se
poidan labrar un mana mais esperanzador.

Que Jesus nos axude e dé forza para que saibamos ser solidarios.

